
శృంగారనైషధము











		
ద్వదుదంచన్మందహాసో

        దయము వనిత! కందర్పు జైత్రాస్త్రుఁ జేసెం

ద్వదపాంగాలోకనశ్రీ

        తరుణి! మరుని మత్స్యధ్వజుం గా నొనర్చెం

ద్వదధీనం బెల్ల సాము

        ర్థ్యము రతిపతికిం దామ్రబింబాధరోష్ఠీ!



	 44







	భా.	
నీలావణ్యపయోధియందు నలరు న్నేత్రాబ్జముల్ నీమనో

జ్ఞాలాపంబులయందు గర్ణములు నీయాలింగనప్రక్రియా

కేలి న్మేనులు నీముఖాస్వదనసక్తి న్నాలుకల్ మాకు నో

బాలా! స్వప్నసమాగమంబుల నిశాపర్యంతయామంబులన్.

	వ.	
అని బృందారకచతుష్టయంబు నీతోఁ జెప్పు మనెం గావున.

	క.	
సురసార్థవాచిక స్ర

క్పరిపాటీవిశదరసనపత్త్రుఁడ నగు న

న్నరవిందపత్త్రలోచన!

చరితార్థునిఁ జేయు కార్యసాఫల్యమునన్.

	చ.*	
అమరపతి న్వరించెదవొ! హవ్యవహున్ చరణంబు ద్రొక్కెదో!

శమనునిఁ జెట్టపట్టెదవొ! సాగరవల్లభుఁ బెండ్లియాడెదో!

ప్రమదము గౌతుకంబు ననురాగము పెంపును సొంపు మీఱఁగాఁ

గమలదళాక్షి! యొక్కరునిఁ గైకొనుమా యనుమాన మేటికిన్?

	వ.	
అనిన విని యయ్యంబుజాక్షి యక్షిభ్రువవిశేషవిశ్రమంబున ననాదరంబు దెల్పుచు నలవోకగా దిగీశసందేశం బాకర్ణించి యారాజకుమారున కి ట్లనియె.

		 ఈ పేజీలో చివరి మార్పు 1 అక్టోబరు 2020న 00:40కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

